
bilan tasdiqlangan.  

 

ALISHER NAVOIY NOMIDAGI TOSHKENT DAVLAT O‘ZBEK 

TILI VA ADABIYOTI UNIVERSITETI TALABALARINING AKADEMIK 

MOBILLIGINI TASHKIL ETISH TARTIBI TO‘G‘RISIDA 

YO‘RIQNOMA 

1-bob. Umumiy qoidalar 

1. Mazkur yo‘riqnoma Alisher Navoiy nomidagi Toshkent davlat o‘zbek tili 

va adabiyoti universiteti (keyingi o‘rinlarda – Universitet) bakalavriat va 

magistratura bosqichlarida tahsil olayotgan talabalarning O‘zbekiston Respublikasi 

hamda xorijiy davlatlardagi oliy ta’lim tashkilotlari bilan hamkorlikda amalga 

oshiriladigan akademik mobilligini tashkil etish va amalga oshirish tartibini 

belgilaydi. 

2. Ushbu yo‘riqnoma O‘zbekiston Respublikasi Vazirlar Mahkamasining 

2025-yil 13-sentabrdagi 578-son qarori bilan tasdiqlangan “Oliy ta’lim tashkilotlari 

talabalarining akademik mobilligini tashkil etish tartibi to‘g‘risida”gi Nizom asosida 

ishlab chiqilgan bo‘lib, mazkur nizomda qayd etilgan meyorlarni inkor etmaydi. 

Aksincha, mazkur yo‘riqnoma ushbu nizomga qo‘shimcha sifatida universitetning 

ichki hujjati hisoblanadi. 

3. Akademik mobillikning asosiy maqsadlari quyidagilardan iborat: 

talabalarning kasbiy kompetensiyasini rivojlantirish va kasbiy tayyorgarligini 

oshirish; 

ilg‘or ta’lim tajribalarini o‘rganish; 

ta’lim jarayonining integratsiyalashuvini ta’minlash; 

Universitetning mahalliy va xalqaro hamkorlik aloqalarini rivojlantirish; 

tadqiqotlarning ilmiy-amaliy natijalarini sinovdan o‘tkazish; 

talabalarning ilmiy, kasbiy va madaniy kompetensiyalarini rivojlantirish. 

4. Akademik mobillikni amalga oshirishda ta’lim yo‘nalishi (mutaxassisligi), 

ta’lim shakli va kursning aynan mosligi asosiy mezon hisoblanadi. 

II bob. Akademik mobillikni tashkil etish 

5. Universitet va hamkor oliy ta’lim tashkiloti o‘rtasida tuzilgan, shuningdek, 

qabul qiluvchi OTT, yuboruvchi OTT va talaba o‘rtasida tuzilgan shartnomalar 

asosida amalga oshiriladi. 



6. Akademik mobillik dasturlarida ishtirok etish uchun talabalarni saralash va 

tegishli hujjatlarni rasmiylashtirish har o‘quv yilida yangi o‘quv yili 

boshlanishidan oldin (bahorgi semestr uchun esa semestr boshlanguniga 

qadar) amalga oshiriladi. 

3. Akademik mobillik dasturida ishtirok etish uchun talabalar Registrator 

offisi menejerlari orqali Universitet rektori nomiga belgilangan tartibda ariza bilan 

murojaat qiladi. 

5. Akademik mobillik dasturining davomiyligi bir semestrni (tomonlarning 

kelishuviga asosan zarur hollarda ko‘pi bilan ikki semestrni) tashkil etadi. 

6. Akademik mobillikni tashkil etish va muvofiqlashtirish Registrator offisi 

menejerlari tomonidan O‘quv-uslubiy boshqarma bilan hamkorlikda amalga 

oshiriladi. Xorijiy oliy ta’lim tashkilotlari bilan hamkorlikdagi akademik mobillik 

dasturlarini tashkil etishda Xalqaro aloqalar bo‘limi ishtirok etadi. 

7. Talabalarni akademik mobillik dasturi doirasida yuborish va qabul qilish 

Universitet rektorining buyrug‘i bilan rasmiylashtiriladi. 

III bob. O‘quv jarayonini tashkil etish va kreditlarni tan olish 

1. Akademik mobillik davrida talaba qabul qiluvchi oliy ta’lim tashkilotining 

tegishli o‘quv rejasiga muvofiq fanlarni o‘zlashtiradi va shartnomaga muvofiq o‘quv 

jarayoni tartiblariga rioya etadi. 

2. Akademik mobillik yakunlangach talaba o‘zlashtirilgan fanlar va 

kreditlarni tasdiqlovchi transkriptni tegishli hujjatlar bilan o‘zining universitetiga 

taqdim etadi. 

3. Talaba tomonidan akademik mobillik davrida to‘plangan kreditlar 

amaldagi me’yoriy qonunchilik hujjatlariga muvofiq tan olinadi. 

4. Talaba tomonidan ayrim fanlar bo‘yicha kreditlar to‘planmagan (ya’ni 

akademik qarzdor bo‘lgan) yoki fanlar farqi aniqlangan taqdirda, mazkur fanlar 

Universitetda belgilangan tartibda amaldagi me’yoriy qonunchilik hujjatlariga 

muvofiq qayta o‘zlashtiriladi. 

IV bob. Malakaviy amaliyotni tashkil etish 

1. Akademik mobillik dasturida ishtirok etayotgan talabalarning malakaviy 

amaliyoti (pedagogik, ishlab chiqarish, ilmiy-tadqiqot va boshqa turdagi 

amaliyotlar) hamda magistrant talabalarning ilmiy-pedagogik amaliyotlari hamkor 

OTTlarining o‘zaro kelishuv shartnomalarida belgilangan tartibda tashkil etiladi. 

2. Amaliyotni tashkil etish, nazorat qilish va yakuniy baholash Universitet 

tomonidan amaldagi me’yoriy hujjatlarga muvofiq amalga oshiriladi. 

 



V bob. Cheklovlar 

1. Quyidagi talabalarning akademik mobillik dasturida ishtirok etishi mumkin 

emas: 

birinchi kursning birinchi semestrida tahsil olayotgan talabalar; 

bitiruvchi kursning so‘nggi semestrida tahsil olayotgan talabalar; 

akademik qarzdorligi mavjud bo‘lgan talabalar; 

kursdan-kursga qoldirilib tiklanayotgan talabalar; 

akademik ta’tildan qaytayotgan talabalar navbatdagi semestrda. 

VI bob. Moliyalashtirish 

1. Akademik mobillik bilan bog‘liq xarajatlar, jumladan, kontrakt to‘lovi, 

stipendiya, yashash, transport va boshqa xarajatlarni qabul qiluvchi Universitet o‘z 

zimmasiga olmaydi. 

VII bob. Yakunlovchi qoidalar 

1. Mazkur yo‘riqnoma talablari bajarilishini nazorat qilish o‘quv ishlari 

bo‘yicha prorektor zimmasiga yuklatiladi. 

2. Mazkur yo‘riqnoma Universitet Kengashi tomonidan tasdiqlangan kundan 

boshlab kuchga kiradi. 

3. Mazkur yo‘riqnomaga o‘zgartirish va qo‘shimchalar Universitet 

Kengashining qarori bilan kiritiladi. 


